
REBOLUSYONARYO  A  PAGIWARNAK  TI  UMILI  ITI  AMIANAN-LAUD  A  LUZON

BAKUNA LABAN SA COVID-19
Karapatan ng Mamamayan

Nagsumikap ang ilang anti-
US na bansa tulad ng Cuba 
at Iran na makapaglabas ng 
bakuna habang nagpalig-
sahan naman ang malalaking 
imperyalistang kumpanyang 
parmasyutika (mga nagne-
negosyo sa gamot) kung sino 
ang mauunang makapagbenta 
nito sa merkado.  
 

Sa Pilipinas, ipinagmalaki 
ni Rodrigo Duterte na mag-
bibigay siya ng 50 milyong 
pisong pabuya para sa maka-
imbento ng bakuna. Ang totoo 
ay pakana lamang ito para 
maikubli na matagal nang 
walang pondong inilalaan ang 

estado para sa siyentipikong 
pananaliksik. Gumawa naman 
ng malaking ingay si Teodoro 
Locsin na pinuno ng De-
partment of Foreign Affairs 
at si Ambassador Jose Manuel 
Romualdez. Isinambulat ni-
la na ang isinaayos nilang 
maagang pagbili ng bakuna 
mula sa kumpanyang Pfizer 
ay nabulilyaso dahil sa 
pagpapatumpik-tumpik ng 
Department of Health.
 

Nang mag-imbestiga ang 
Senado, lumabas na may ilang 
mga pulitiko at ilang sundalong 
nasa Presidential Security 
Group (mga  bodyguard na 

dikit kay Duterte) ay na-
bakunahan na. Binatikos ito 
ng mga pulitikong nasa reak-
syunaryong oposisyon at ng 
mga nasa mismong gabinete 
ni Duterte. Nagprotesta ang 
maraming mamamayan, lalo 
na ng mga grupong dapat 
mabigyan ng prayoridad sa 
pagbabakuna. Kasama dito 
ang mga manggagawang 
pangkalusugan na siyang di-
rektang humaharap sa mga 
pasyenteng may COVID-19 sa 
araw-araw. 
 

Naging kahina-hinala din 
ang pagkiling ni Duterte sa 
pagbili ng bakunang SinoVac 
na gawa ng China kahit na 
ito ay malayong mas mahal 
at pinakamahina ang bisa. 
Dati nang kontrobersiyal ang 
kumpanyang ito na kilala sa 
panunuhol ng mga opisyal ng 
mga gobyerno sa iba’t-ibang 
bahagi ng daigdig at sa China 
mismo. Sa bansang Brazil 
ay 188 pesos ang halaga ng 
isang dosis ng SinoVac.  Sa 
Indonesia ay 700 pesos.  
Samantala ito ay gustong bil-
hin ng rehimeng Duterte sa 
presyong 3,629 pesos kada 
dosis. Malinaw na naibulsa na 
ni Duterte at ng mga kroni niya 
ang malaking suhol mula sa 
kumpanyang Sinovac. Dagdag 
na naman itong patunay na 
ang pandemya ng Covid-19 ay 
pinagsasamantalahan lamang 
ni Duterte para pagkakitaan 
at hindi naman talaga siya 
interesadong puksain ang 
sakit.

Mula pa noong maagang bahagi ng 2020 nang 
pumutok ang pandemya ng Covid-19, bakuna ang 

pangunahing inasahang makakontrol sa pagkalat nito.



2 DANGADANG   Espesyal na Isyu  Marso 2021 

pinakamalaking imperya-
listang bansang ito ang 
siya ding pinakamaraming 
mamamayang nagkasakit at 
namatay dahil sa COVID-19. 

Sa mga kapitalistang ban-
sa, monopolisado ng iilang ma-
lalaking kumpanya ng gamot 
ang paggawa ng bakuna sa 
buong mundo. Pinakamalalaki 
ang Pfizer, GlaxoSmithKline 
o GSK, Boehringer, Sanofi, 
Abbott, Novartis, Johnson 
& Johnson, Roche, Merck 
at Bayer. Kahit kailangang-
kailangan ng mamamayan 
ng buong mundo ang bakuna 
laban sa COVID-19, nananaig 
ang interes ng mga kapitalista 
na pagkakitaan ito. Para  
masaklaw angpagbebenta 
hanggang sa mahihirap na 
bansa, naglalako naman ang 
mga bangkong kontrolado ng 
mga imperyalista ng pautang 
sa mga gobyerno. 

Noong Enero 18, nakapag-
bigay na ng mahigit 42 bilyong 
dosis ng bakuna sa 51 na 
mga bansa. Ang karamihan 
ng bakuna ay napunta sa 
mga mayayamang bansa. 
Ang kakayanang magbayad 
ang nagdidikta kung sino ang 
mababakunahan, imbes na 
mapunta sana ang bakuna sa 
mga pinakanangangailangan 
nito. 80% ng supply ay nabili 
na ng mga mayayamang ban-
sa. Ang naiwang 20% ang 
paghahatian ng mahihirap na 
bansa. 

Sa mga malakolonyal at 
malapyudal na bansa, tu-
lad ng Pilipinas, na sunud-
sunuran sa mga neoliberal na 
polisiya sa ekonomya na dikta 
ng imperyalista, kakarampot 
ang pondong inilalaan para 
sa kalusugan ng mamamayan. 
Kulang na kulang ang mga 
pasilidad tulad ng health 
center. Kulang na kulang 
din ang mga manggagawang 
pangkalusugang nagsisilbi sa 

mga pampublikong ospital at 
health center. 

Sa mga liblib na lugar sa 
kanayunan, karaniwang nag-
lalakad nang ilang oras ang 
barangay nurse, midwife o 
healthworker, bitbit ang ba-
kuna sa isang lalagyang may 
yelo. Kailangang madaliin 
ang pagtuturok nito sa mga 
bata bago maubos ang yelo 
o minsan pa nga ay malamig 
na tubig na lamang ang 
kinalalagyan ng bakuna. Sa 
ibang lugar, kailangang hu-
mingi ang manggagawang 
pangkalusugan ng ‘donasyon’ 
na pambili ng heringgilya, al-
kohol at bulak o ng meryenda 
o pamasahe niya dahil hindi 
naman ito nalalaanan ng es-
tado. 

Kung ang mga dati nang 
bakuna ay hindi na nalalaanan 
ng sapat na pondo para ma-
siguradong maparating sa la-
hat ng mamamayan, paano 
pa kaya ang milyun-milyong 
dosis ng bakuna laban sa 
COVID-19 na kinakailangang 
imintina sa temperaturang 
mas mababa pa sa lamig ng 
yelo? Moro-moro o palabas 
lamang ang ginagawa ng 
gobyerno na praktis o dry-run 
sa paghahatid ng bakuna. Ang 
mga mamamayan na naman 
ang dadanas ng matinding 
gastos at perwisyo sa pagpunta 
sa piling mga sentrong-bayan 
para maturukan ng bakuna 
laban sa COVID-19. 

Sa mga bansang naggigiit 
ng kanilang soberanya tulad ng 
Cuba, malaki ang ibinibigay na 
pagpapahalaga sa kalusugan 
ng mamamayan. Prayoridad 
ang badyet pangkalusugan. 
Sinasagot ng estado ang 
pagpapaaral sa mga duktor. 
Malaking bahagi ng oras ng 
mga manggagawang pang-
kalusugan ang iginugugol sa 
paglubog sa mga komunidad. 
Naglalaan din ng sapat na 
pondo para sa tuloy-tuloy na 
pag-iimbento ng mga bagong 
bakuna, gamot at gamit me-
dikal. Isinisigurado ang pag-
hahatid ng batayang mga 
serbisyong medikal sa lahat 
ng mamamayan ng Cuba. 
Isinisigurado na sapat ang 
bi-lang ng mga health center.   
Kasama sa serbisyo ng health 
center ang libreng pagbibigay 
ng mga bakuna. 

Sa mga kapitalistang 
bansa naman, ang sistema-
ng pangkalusugan ay pri-
batisado. Ibig sabihin, ito 
ay nasa kamay ng mga ne-
gosyante at mga kumpanya na 
ang pangunahing interes ay 
ang kumita ng limpak-limpak 
na ganansya mula sa pag-
kakasakit ng mamamayan. 
Mga dambuhalang kumpanya 
ng health insurance ang nag-
hahari. Ang mga may trabaho 
ay kailangang tuloy-tuloy 
na magbayad sa kumpanya 
ng health insurance para 
makapagpagamot siya sa pana-
hong magkasakit.   Ang mga wa-
lang kakayanang magbayad 
ay hindi nakakapagpagamot. 
May kakarampot na pondong 
inilalaan ang mga estadong 
kapitalista para sa serbisyong 
pangkalusugan pero tuloy-
tuloy na pinapaliit ang pon-
dong ito. 

Ang epekto ng pagsasapri-
bado ng serbisyong pang-
kalusugan ay damang-dama 
ngayon ng mamamayan ng 
United States (USA). Ang 

Bakit hindi lahat ng mamamayan ay nababakunahan?



3 Espesyal na Isyu Marso 2021       DANGADANG  

naryong Kongreso ang pagpasa 
ng Vaccine Indemnification 
Law na hinihingi ng mga 
korporasyong ito. Sa ilalim 
ng kasunduang ito, ang mga 
korporasyong magbebenta ng 
bakuna sa Pilipinas ay walang 
pananagutan kung sakaling 

may maging ma-
s a m a n g 

epekto 

ito. Ang 
b u m a l i k a t 

ng responsibilidad ay ang 
gobyerno ni Duterte na nag-
laan ng 500 milyong pisong 
pondong pambayad sakaling 
may maihain na mga reklamo 
kaugnay sa bakuna.

Ano ang dapat gawin ng 
mamamayan?

1Dapat nating ipaglaban ang 
ating karapatan sa sapat 

na serbisyong pangkalusugan, 
kasama na ang libreng 
bakunang magpoprotekta sa 
atin laban sa COVID-19. 

2 Dapat ipanawagan ang 
pamamahagi ng sapat 

na bakuna para sa mga 
manggagawang pangka-
lusugan at mga bulnerableng 
sektor tulad ng mga mahihirap 
na kulang sa nutrisyon. Dapat 
itong ipanawagan ng mga 
magsasakang pangunahing 
lumilikha ng pagkain ng la-
hat, ng mga manggagawang 
ipinagsasapalaran ang kani-
lang kalusugan para hindi 
matigil ang pagpapalabas ng 
mga produktong kailangan ng 
mamamayan, ng mga guro na 
nagsisikap ipagpatuloy ang 
edukasyon ng ating mga anak. 
Hindi dapat maging usapin 
ang kapasidad na bumili o 
magbayad ng bakuna.

3Patuloy nating tuligsain ang 
malaking kakulangan sa 

pondong inilalaan para sa mga 

Mas malala pa, malamang 
na karamihan ay hindi ma-
babakunahan o lubhang na-
pakatagal bago mabakunahan. 
Sa araw-araw ay pinapaasa 
ang mamamayan na ma-
kakarating na ang bakuna 
laban sa COVID-19.  Panay 
naman ang pagdadahilan ng 
mga alipores ni Duterte kapag 
naaantala ito. Pinagtatakpan 
nila ang totoong rason kung 
bakit lagi na lamang naaantala 
ang pagdating ng bakuna – 
Una, tinitiyak ng malalaking  
kapitalistang bangko ang mga 
kundisyong ipapataw nila sa 
Pilipinas bago sila magpautang 
ng pambili ng bakuna. 
Pangalawa, tinitiyak naman 
ni Duterte at ng kanyang mga 
kakutsabang burukrata ang 
kikitain nilang kickback.

Ano ang kalagayan ng 
bakuna laban sa COVID-19?

Kakarampot ang inilaan ng 
rehimeng US-Duterte na pondo 
pa-ra sa bakuna. P72 bilyon 
ang tantyang kinakailangan 
para mabakunahan ang 60% 
ng populasyong Pilipino, pero 
ka-titing na P2 bilyon lamang 
ang nakalaan sa bakuna sa 
pambansang badyet para 
sa 2021. Ipinapasa sa mga 
lokal na gobyerno (LGU) 
at pribadong sektor ang 
responsibilidad na punan ang 
kakulangan sa budyet para 
sa bakuna. Umaasa din ang 
rehimen sa pautang para 
makabili ng dagdag na bakuna.

Dahil sadyang ipinagkakait 
ng mga imperyalista ang 
kapasidad na magmanupaktura 
ng bakuna at ng iba pang 
gamot, sunud-sunuran ang 
Pilipinas sa presyong idinidikta 
ng mga dambuhalang kor-
porasyong gumagawa ng ga-
mot. Nagkukumahog ngayon 
ang gobyerno ng Pilipinas na 
makabili ng bakuna mula sa 
Astra-Zeneca, Pfizer, Sino-
Pharm at Moderna. 

Minamadali ng reaksyu-

serbisyong pangkalusugan, 
pati na para sa pagpapatayo 
ng mga health center sa mga 
barangay at malalayong sityo. 

4Dapat nating ipanawagan 
ang pagpapataas ng suweldo 

ng mga manggagawang pang-
kalusugan sa pampublikong 
sektor.

5Dapat ding ipanawagan ang 
pagbibigay ng pondo para 

sa pananaliksik at pagma-
nupaktura ng mga gamot at 
bakuna.

6Tuligsain natin ang 
walang-pakundangang 

pangungurakot ng mga opi-
syal ng gobyerno mula sa ka-
karampot na pondong naka-
laan para sa kalusugan ng 
mamamayan. 

7Ikondena natin ang pagbili 
ng mga kagamitang mili-

tar na pamatay imbes na 
para sa gamot at bakuna na 
nakabubuhay.

8Ibagsak ang rehimeng 
US-Duterte na sadyang 

nagpapalala sa kinasadlakan 
nating pandemya ng Covid-19 
habang siya naman ay nag-
papapakasasa sa pasistang 
kapangyarihan at kayamanang 
hinuthot niya mula sa ma-
mamayan. 

Marapat na kumilos ang 
mga manggagawang pang-
kalusugan para ipaglaban ang 
kanilang mga karapatan at 
benepisyo. Gayon ding dapat 
silang makiisa sa malawak na 
mamamayang nakikipaglaban 
para sa kanilang karapatan sa 
kalusugan. Dapat silang su-
mampa sa Bagong Hukbong 
Bayan.

Ang ganap na pagbabago 
sa kasalukuyang sistemang 
pangkalusugan ay magagawa 
lamang kaakibat ng tagumpay 
ng pambansa-demokratikong 
rebolusyon at sosyalistang 
konstruksyon. Magkaisa 
tayo para isulong ang 
Demokratikong Rebolusyon ng 
Bayan hanggang sosyalismo! 

Ang katawan ay may natural na proseso at 
sistema sa paglaban sa sakit. Kung nakapasok 
ang isang partikular na klase ng mikrobyo, 
mabilis na minomobilisa at pinapadami ng 
katawan ang mga selyulang panlaban dito 
(tinatawag na antibodies). Ang antibodies ang 
isang mahalagang bahagi ng resistensya ng 
tao. May iba’t-ibang salik na nakakaapekto sa 
resistensya ng 
tao: nutrisyon, 
p a m a m a r a a n 
ng pamumuhay 
( l i f e s t y l e ) , 
e h e r s i s y o , 
edad at 
pagkakaroon ng 
pangmatagalang 
sakit (tulad ng 
diabetes at sakit 
sa baga). Ang 
mga sanggol at 
matatanda ay 
mas mahina ang 
resistensya. Ang pagpapasuso ng ina sa kanyang 
sanggol ay nakakatulong sa pagpapalakas ng 
resistensya ng sanggol, dahil may antibodies 
na nasa colo-strum o unang patak ng manilaw-
nilaw na likidong mula sa suso ng inang 
kapapanganak.  Mahalagang palakasin ang 
resistensya para makaiwas sa sakit.  

Sariling resistensya ng katawan ang kai-
langan para malabanan ang mga virus na 
isang klase ng mikrobyo. Kapag napalapit sa 
pasyenteng may COVID-19 virus ang isang 
taong malakas ang resistensya mas malaki 
ang posibilidad na hindi siya magkasakit. Kung 
mahawa man ang isang tao ay nalalabanan 
ng kanyang katawan at maaaring wala 
(asymptomatic) o kakaunti (mild) ang kanyang 
sintomas. Ngunit kahit asymptomatic man ay 
nasa katawan pa rin ang virus at maaaring 
makahawa sa iba. Kapag naman mahina ang 
resistensya, mas malala (moderate o severe) 
ang sintomas na mararanasan. Mapapatunayan 
lamang na may virus ang isang tao kapag 
dumaan sa napakamahal na testing para sa 
COVID-19 na isinasagawa sa mga laboratoryo.  
Puede pang tumungo sa mga kumplikasyon tulad 
ng pulmonya hanggang sa pagkamatay. Dahil 
walang gamot laban sa mismong COVID-19 
virus, ang tanging nagagawa para sa mga 
nagkakasakit nito ay ang subaybayan silang 
mabuti, isigurado na pumapasok sa kanilang 
katawan ang sapat na tubig at nutrisyon at 
gamutin ang mga komplikasyon. 

Bakit napakahalaga ng bakuna sa paglaban 
sa sakit?

Tumutulong ang bakuna para makalaban ang 
ating katawan sa pagkakasakit kahit pa napalapit 
tayo sa mga taong may sakit o pumasok na mismo 
sa ating katawan ang mikrobyong nagdudulot 
ng sakit. Sa ganitong paraan ang bakuna ay 

nagpapalakas 
ng resistensya 
laban sa sakit. 
Ang bakuna 
ay isang 
napakahalagang 
sandata sa pag-
hadlang sa higit 
pang pagdami 
ng magkakasakit 
dahil sa CO-
VID-19 virus.

Kapag una-
ng beses ng 
isang tao na 

makapitan ng isang partikular na mikrobyo, 
maaaring di niya ito malabanan o dumaan 
pa sa mas mahabang panahon bago niya ito 
malabanan dahil di pa kilala ng katawan ang 
mikrobyo. Ganito ang nangyayari sa mga pas-
yenteng nahahawa ng COVID-19. Dahil bagong 
sibol ang virus, maraming tao ang wala pang 
nabuong mga antibodies sa COVID-19 kaya 
mas madami ang nagkakasakit. 

Kapag pumasok na ang COVID-19 virus 
sa katawan, doon pa lamang magsisimulang 
gumawa ang katawan ng mga antibodies na la-
laban dito. Ang kakayahang gumawa ng mga 
antibodies laban sa COVID-19 virus ay apektado 
ng iba’t-ibang salik: Mas mabagal ito sa mga 
sanggol, bata at mga matatanda, mga kulang 
sa nutrisyon (gaya ng kalakhan ng naghihirap 
na Pilipino), mga may sakit na diabetes, sakit sa 
puso o sakit sa baga at iba pa – kaya sila din ang 
mas bulnerable sa COVID-19. 

Ang bakuna ay isang pamamaraan na na-
imbento ng mga siyentista para mapabilis ang 
paggawa ng katawan ng mga antibodies laban 
sa partikular na sakit. 

Anu-ano ang iba’t-ibang klase ng bakuna?
May dalawang klase ng bakuna: Una, may 

bakuna na ang laman ay ang mismong mga 
antibodies (selyula kontra sa sakit). Pangalawa, 
may bakuna naman na ang laman ay isang 
bahagi ng mikrobyo o pinahinang mikrobyo 

Ang mahalagang papel ng bakuna sa paglaban sa COVID-19

Sa Pilipinas, minadali ang 
pagtuturok ng Dengvaxia kahit 
hindi pa sapat ang dami at 
tagal ng mga pag-aaral para 
masigurado ang kaligtasan 
nito.  Naturukan ang halos 
isang milyong batang 9 na 
taong gulang pataas na 
naka-enrol sa mga 
pampublikong paaralan 
sa Metro Manila, Central 
Luzon at Calabarzon. 

May  mahigit 400 
naitalang kaso ng mga 
namatay pagkatapos ma-
bakunahan ng Dengvaxia. 
Napilitan ang kumpanyang 
Sanofi-Pasteur na isoli sa gob-
yerno ang 1.4 bilyong piso. Ito 
ay pagsoli sa ipinambayad ng 
gobyerno sa bakunang hindi na 
ginamit pagkatapos pumutok 
ang kontrobersya.

Nakikutsaba ang mga buru-
krata sa DOH (Department of 
Health) sa kumpanyang Sanofi-
Pasteur para mabilisang ma-
aprubahan ang paggamit ng 
Dengvaxia. Sigurado na malaki 
ang naibulsa nilang suhol mula 
sa nasabing kumpanya. Sangkot 
din ang dating presidenteng 
si Noynoy Aquino na siyang 

Ang kaguluhan kaugnay sa bakunang Dengvaxia

nag-apruba sa paggamit ng 
Dengvaxia noong 2016. Ginamit 
ng kanyang partidong Liberal 
Party ang kinita mula sa ba-
k u n a n g 

D e n g v a x i a 
bilang pondo sa 
p a g p a p a t a k b o 
ng kanilang mga 
kandidato sa eleksyong 2016.

Samantala, ang bakuna la-
ban sa Covid-19 ay kasaluku-
yang dumadaan pa sa pag-
aaral (clinical trials). Itinurok 
muna ito sa ilang libong tao sa 
iba’t-ibang bahagi ng mundo na 
pinili at binantayang mabuti ng 
mga siyentista. Masusi nilang 
pinag-aaralan ang kaligtasan 
at epektibidad ng bakuna. May 

Ang Dengvaxia ay bakuna laban sa dengue. Ang sanhi ng dengue ay isang bayrus na naikakalat 
sa pamamagitan ng kagat ng lamok. Ang dengue ay maaaring ikamatay kapag dumulo ito sa 

mga kumplikasyong tulad ng pagdurugo ng buong katawan.

ilang naturukan na nagkasakit 
o namatay pero dahil pa may 
iba silang sakit o dahil sa ka-
nilang katandaan. 

Dahil sa kagyat na panga-
ngailangang matigil ang 

pandemya at ang matin-
ding epekto nito sa 
kabuhayan ng ma-
mamayan sa buong 
daigdig, nagdesisyon 
ang maraming bansa 

na gamitin na ang bakuna. 
Positibo ang nakitang 
epekto ng bakuna sa 
pagpapababa ng bilang 

ng mga nagkakasakit ng 
Covid-19 (halimbawa sa 
United Kingdom) bagamat 
hindi pa sigurado ang epekto 

ng mga lumitaw na bagong 
mga variant o strain. (Ang mga 
bagong strain ay COVID-19 
bayrus na bahagyang nagpalit 
ng anyo kaya hindi mabilis 
malabanan ng katawan at mas 
madaling makahawa.)

Bilang pag-iingat, hindi 
muna kasama ang mga bata at 
mga may-edad na mas mataas 
kaysa sa 59 sa mauunang ba-
kunahan laban sa COVID-19. 

mismo para makagawa na agad 
ang katawan ng antibodies 
laban dito. 

Kapag na-expose sa ibang 
tao na may dalang ganitong 
sakit, handa na ang kanyang 
mga antibodies na panlaban 
dito. Dahil isang bahagi lamang 
ng mikrobyo o pinahinang mik-
robyo lamang ang nasa baku-
nang ipinasok sa katawan ng 
tao, hindi magkakasakit ang 
nabakunahan.

May mga bakuna na minsan 
lang kailangang ibigay (single 

dose), habang ang iba naman 
ay kailangang ibigay nang da-
lawa o tatlong beses (multi-
dose). May mga bakunang iti-
nuturok (injection) at may iba 
na pinapainom. 

Sa kasalukuyan, karaniwan 
nang itinuturok sa mga 
sanggol at matatanda ang 
bakuna kontra-tuberkulosis, 
diphtheria, pertussis, tetanus, 
polio, tigdas, beke, hepa-
titis B at iba pa. Ganun din 
na tinuturukan ang mga 
kababaihan ng anti-tetanus 

para hindi sila magka-tetano 
sa proseso ng panganganak. 
Malawak na ang ating ka-
ranasan sa paggamit ng mga 
bakunang ito sa buong mundo. 
Sa tagal ng panahon at dami ng 
taong naturukan, napatuna-
yan na ang kaligtasan ng mga 
bakunang ito at ang kanilang 
epektibidad sa paghadlang 
sa pagkakasakit ng maraming 
mamamayan. Bihira ang mga 
kasong may mga negatibong 
epektong idinudulot ang 

....ituloy sa pahina 6

bakuna; ito ay nagaganap sa mga indibidwal 
na may reaksyon (allergy) sa ilang kemikal na 
ginagamit pampreserba ng bakuna.

Bakit mahalagang kalakhan ng populasyon 
ay mabakunahan? Ano ang herd immunity?

Ang herd immunity ay ang resistensya ng 
buong komunidad laban sa isang partikular 
na sakit. Kung karamihan ng tao sa isang 
populasyon ay may kakayanang labanan ang 
isang sakit o may antibodies na sila laban dito, 
hindi na kakalat ang sakit. Kung may natitirang 
ilang indibidwal na walang antibodies, lumiliit 
ang posibilidad na mahawaan sila dahil 
karamihan ay hindi na kakapitan ng sakit.

Halimbawa, kung karamihan ng tao sa isang 
barangay ay nabakunahan laban sa COVID-19, 
hindi na ito kakalat sa loob ng barangay. Kung 
karamihan ng tao sa Pilipinas ay nabakunahan 

laban sa COVID-19, hindi na ito kakalat sa loob 
ng Pilipinas. Ang mga bata at pinakamatatanda 
na hindi nabakunahan ay protektado na din 
dahil halos wala nang pwedeng mahawa sa 
COVID-19.

Mahalaga na mabakunahan ang malaking 
porsyento ng populasyon ng Pilipinas sa lalong 
madaling panahon para dumami ang may 
kakayanang gumawa ng antibodies laban sa 
COVID-19. 

Ayon sa mga eksperto, kailangang maba-
kunahan ang 60 porsyento o 6 sa bawat 10 
indibidwal laban sa COVID-19 para makamit 
ang herd immunity laban dito. Kaya para 
mabakunahan ang halos 60 milyong Pilipino ay 
kailangan ng minimum na 78 bilyong piso para 
dito. Ngunit napakaliit na P2 bilyon lamang na 
inilaan ng rehimeng Duterte para dito. Kung 
P1,300 ang halaga ng bawat bakuna, ibig sabihin 
ang mababakunahan ay 1 lamang sa bawat 100 
katao. Hindi ito sasapat para makamit ang 
proteksyon para sa buong populasyon. 

Ang mahalagang papel ...
mula sa pahina 5

Ang Programang Pangkalusugan sa Pambansa-Demokratikong 
Rebolusyon

H a b a n g 
nananat i l i ng 
malakolonyal 
at malapyudal 
ang naghaha-
ring sistema 
sa Pilipinas, 
hindi magbabago 
ang kalunos-lunos 
na kalagayang 
pangkalusugan. Madaling 
mahawa at marami ang 
namamatay nang dahil sa 
mga sakit kabilang na ang 
COVID-19. Mahina ang 
resistensya ng karamihan dahil 
sa malaganap na kahirapan na 
umiiral sa loob ng malakolonyal 
at malapyudal na sistema. 
Laganap ang kagutuman o 
kulang ang masustansyang 
pagkain, sobrang pagod sa 
napakahirap at mapanganib 
na mga kondisyon sa araw-
araw na trabaho, siksikan 
sa bahay, walang tiyak na 
mapagkukunan ng malinis 
na tubig, walang kubeta at 
maayos na basurahan at 
iba pang kalagayang tatak 
ng isang bulok na sistema 
ng lipunan.  Lalong napa-
pahina ang resistensya da-
hil sa pinapalaganap ng mga 
imperyalistang mga naka-
kalasong kemikal tulad ng mga 
pestisidyo at preservative sa 
mga pagkain. Ganun din ang 
walang-pakundangang pana-
nalasa ng mga kapitalistang 
korporasyon sa kalikasan na 
nagbubunga ng polusyon at 
pag-usbong ng mga bagong 
mikrobyo. 

Ang mga may sakit ay nagsi-
siksikan sa mga pampublikong 
ospital.  Hindi kayang tustusan 
ng masang anakpawis at kahit 
ng mga nasa panggitnang 
uri ang napakalaking gastos 
sa mga pribadong ospital.  
Tinitiiis nila ang mahahabang 
pila para makapagpacheck-
up sa pampublikong ospital. 

Marami 
ang malalang kaso na 

dapat sanang maipasok sa mga 
pangpublikong ospital pero 
hindi tinatanggap dahil sa ka-
kulangan ng kama, pasilidad, 
kagamitan, duktor, nars at iba 
pang manggagawang pang-
kalusugan.  Lalong tumampok 
ang ganitong kalagayan sa 
panahon ng COVID-19 kung 
saan kinailangang iprayoritisa 
ang mga malalang kaso ng 
COVID-19. 
 

Ang reaksyunaryong es-
tado ay sunud-sunuran sa 
mga polisiyang neoliberal na 
dikta ng mga imperyalista. 
Tuloy-tuloy na kinakaltasan 
ang badyet na inilalaan para 
sa mga serbisyong panlipunan 
tulad ng libreng edukasyon, 
pabahay at kalusugan. Bukod 
dito ibinubulsa pa ng mga 
burukrata ang kakarampot na 
ngang badyet pangkalusugan. 
Sadyang hindi pinapahusay 
ang mga pampublikong serbi-
syong pangkalusugan. Sadya 
ding di pinahihintulutan na 
umunlad ang industriya ng 
gamot at gamit medikal sa 
Pilipinas upang manatiling 
nakaasa ang Pilipinas sa mga 
imperyalistang kumpanya ng 
gamot.  Sa gayon, ang mga 
nagkakasakit na mamamayan 
ay pinagsasamantalahan 
at pinagtutubuan ng mga 
dambuhalang korporasyong 
nagmomonopolyo sa indu-
striya ng gamot at negosyo ng 
ospital.
 

P inagsasamanta lahan 

din ng ganitong 
sistema ang mga 
manggagawang 

pangkalusugan. 
Lubhang mababa 

ang kanilang su-
weldo. Kailangan ni-

lang mag-duty nang labis 
sa itinakdang oras ng paggawa 
na 8 oras lamang. Sobra-sobra 
ang bilang ng pasyenteng 
kanilang hinaharap. Nitong 
panahon ng COVID-19, kulang 
na kulang ang naipapamahagi 
sa kanilang mga gamit pam-
proteksyon. Hindi din nai-
bibigay ang kanilang hazard 
pay. May mga manggagawang 
pangkalusugan na nagsisilbi 
sa mga Rural Health Units 
(RHU) at mga ospital bilang 
mga kaswal o job order na 
walang kasiguruhan sa tra-
baho, mababa ang sweldo 
at walang benepisyo. Dahil 
sa ganitong kalagayan, 
marami ang naitutulak na 
makipagsapalaran sa ibang 
bansa. Ang lakas at galing 
ng mga manggagawang 
pangkalusugang Pilipino ay 
nagsisilbi sa mayayamang 
bansa. Umaayon ito sa di-
senyo ng reaksyunaryong es-
tado na lumaki ang halaga 
ng ipinauuwing dolyar 
(remittance) ng mga OFW. 
 

Ang  pakikibaka  para 
mabago ang kasalukuyang 
sistemang pangkalusugan ay 
bahagi ng pangkabuuang kilu-
san para isulong ang dala-
wang yugto ng rebolusyon: 
pambansa-demokratikong 
rebolusyon na magtutuloy sa 
pagbabangon ng sosyalistang 
lipunan. Ginagarantiya sa 
Programa ng Pambansa-
Demokratikong Rebolusyon 
ang karapatan para sa libreng 
pampublikong serbisyong 
pangkalusugan ng bawat 
mamamayan.  Itatayo ang 
sistemang pangkalusugan 

na siyentipiko, pambansa, makamasa, 
kumprehensibo at napapaunlad ang sariling 
kapasidad at rekurso.
 

Ang rebolusyonaryong sistemang pang-
kalusugan ay SIYENTIPIKO dahil gumagamit 
ito ng mga pamamaraang nakabatay sa 
kongkretong pagsusuri, masikhay na pana-
naliksik at tuloy-tuloy na pagpapaunlad batay 
sa praktika.  Ang mga paniniwala o pamahiin at 
mga praktika na walang sapat na batayan ay 
maitutuwid sa pamamagitan ng malawakang 
edukasyon kaugnay sa kalusugan.
 

Ang rebolusyonaryong sistemang pang-
kalusugan ay PAMBANSA dahil magiging 
malaya ito sa kontrol ng imperyalismo. 
Inanasyunalisa ang mga dambuhalang dayu-
hang korporasyong nagmomonopolyo sa pag-
gawa ng gamot. Ang pagmanupaktura ng mga 
gamot, bakuna at gamit medikal na  bahagi 
ng batayang panlipunang serbisyo. Ito ay 
batayang industriya na pamamahalaan ng 
estado upang maisigurado ang produksyon na 
batay sa pangangailangan ng mamamayan. 
 

Ang rebolusyonaryong sistemang pang-
kalusugan ay MAKAMASA dahil nagsisilbi ito 
sa pangangailangan ng buong mamamayan. 
Sisiguraduhin ang paghahatid ng libreng 
serbisyong pangkalusugan. Ang mga klinika at 
ospital ay itatayo sa loob ng mga komunidad 
at pagawaan, sa syudad o kanayunan man. 
Sisiguraduhing sapat ang bilang ng mga ito. 
Gayun din na sisiguraduhin ang sapat na 
bilang ng mga manggagawang pangkalusugan 
na magpapatakbo ng mga klinika at ospital 
pampubliko. 
 

Gagawing  isang  kilusang masa ang serbi-
syong pangkalusugan.  Isang     pangunahing    para-
ramihin at sasanayin ay ang mga manggagawang 
pangkalusugan na nagmula mismo sa hanay 
ng mga magsasaka’t manggagawa. Ang mas 
malaking porsyento sa kanila ay mananatiling 
nakalubog sa mga komunidad at pabrika. Sa 
pamamagitan ng libreng edukasyon, bibigyang 
atensyon ng estado ang pagpapalitaw at 
pagpapaunlad ng mga doktor, nars at iba 
pang propesyunal pangkalusugan na mula sa 
hanay ng mga manggagawa at magsasaka. Ang 
mga mamamayan mismo ay oorganisahin at 
pakikilusin sa mga kampanyang pangkalusugan 
para puksain ang sakit. Pahahalagahan ang 
kanilang aktibong pakikiisa sa mga kampanya 
para sa produksyon ng dagdag na pagkain at 
halamang gamot, pagsasaayos ng sanitasyon 
at kalinisan ng kapaligiran, malawakang 
pagbabakuna at iba pa.
 

Ang rebolusyonaryong sistemang pang-
kalusugan ay KOMPREHENSIBO dahil didiinan 

nito ang pag-iwas sa sakit at pagpapalakas 
ng resistensya, at hindi lang ang paggagamot 
kung may sakit na. Kukumpletuhin ang mga 
serbisyong pangkalusugan mula sa batayang 
mga serbisyo tulad ng pagbabakuna hanggang 
sa paggagamot sa mga ispesyal at kumplikadong 
sakit sa mga ospital. May kaakibat ding mga 
programa sa pagpapadami ng masustansyang 
pagkain at halamang gamot. Haharapin ang 
mga programang pangkalusugan na sasagot 
sa pangangailangan ng iba’t-ibang sektor: 
kababaihan at mga bata, mga matatanda, mga 
may kapansanan, mga may sakit sa pag-iisip at 
mga naadik sa drugs. Ipapalaganap ang sports 
at mga aktibidad na libangan na pahihintulutan 
ng estado.
  

Sisiguraduhin ang kaligtasan ng mga lugar-
paggawa. Sisiguraduhin ang kaligtasan mula 
sa mga nakalalasong kemikal. Aalagaan, ipre-
serba at pauunlarin ang lawak at yaman ng 
kapaligiran, mula sa kabundukan hanggang sa 
kapatagan at baybay-dagat bilang mahalagang 
kawing sa pagsisigurado sa tuloy-tuloy na 
panggagalingan ng pagkain at halamang gamot 
at pananatili ng malusog na katawan.

Sa rebolusyonaryong sistemang pang-
kalusugan, PINAPAUNLAD ANG MGA SA-
RILING KAKAYAHAN AT REKURSONG PANG-
KALUSUGAN habang isinasapraktika para sa 
kapakinabangan ng mamamayan ang pinaka-
abante nang inabot ng modernong medisina at 
siyensya.  Mahusay na ikokombina ang iba’t-
ibang epektibong pamamaraan ng paggagamot 
– ang modernong medisina, tradisyunal o 
katutubong pamamaraan ng paggagamot, 
Traditional Chinese Medicine (tulad ng 
akupangtura) at iba pang alternatibong 
pamamaraan. Maglalaan ng sapat na pondo 
para sa tuloy-tuloy na pananaliksik kaugnay sa 
lahat ng ito.
 

Ang binhi ng rebolusyonaryong sistemang 
pangkalusugan ay umiiral na sa kasalukuyan sa 
iba’t-ibang antas ng paggana sa mga larangang 
gerilya. Ipinapalaganap ang panggagamot 
na nakabatay   sa  mga  prinsipyo ng  rebolu-
syonaryong sistemang pangkalusugan sa loob 
ng Bagong Hukbong Bayan at sa hanay ng 
mamamayan. Sa loob ng mga rebolusyonaryong 
organisasyong masa ay itinatayo ang mga Komite 
at Grupo ng Kalusugan (Barrio Medical Group 
o BMG) na sumusubaybay at nangangasiwa sa 
kalusugan ng komunidad.
 

Ang mga Komite ng Kalusugan at BMG 
sa baryo ay sinasanay ng mga medik ng BHB, 
sama-samang nag-aaral ng siyentipikong 

....ituloy sa pahina 9



9 DANGADANG   Espesyal na Isyu Marso 2021

Bahagi V
Pambansang Industriyalisasyon  at 
Kaunlarang Pang-ekonomya

Artikulo 5. Hahawakan ng pampublikong 
sektor ang pagmamay-ari at operasyon ng 
mga susi at estratehikong empresa, ng mga 
pangu-nahing pinagkukunan ng mga hilaw 
na materyal, at ng mga pangunahing linya ng 
distribusyon. Ang pampublikong sektor ang 
buong-buong may pananagutan para sa lahat 
ng mga serbisyong pampubliko (enerhiya, tubig 
at sanitasyon, pampublikong transportasyon at 
komunikasyon, telekomunikasyon at 
koreo) at serbisyong panlipunan 
(pabahay, kalusugan, 
edukasyon at segurong 
panlipunan).  Magbubuo 
at magpapatupad ng 
mga kumprehensibong 
plano para mapabuti 
ang pag-bibigay ng 
serbisyong pampubliko 
at serbisyo sa lahat ng 
mamamayan at para 
mahadlangan ang 
alokasyong nakabatay 
sa pagkakamal ng tubo.

Serbisyong panlipunan bilang bahagi ng adyenda sa 
usapang pangkapayapaan
Ang Burador ng Comprehensive Agreement on Socio-Economic Reforms (CASER) ay may mga 

ispesipikong mga probisyon hinggil sa pagbibigay ng wasto at sapat na serbisyong sosyal tulad 
ng kalusugan. Ang CASER ang adyenda sa usapang pangkapayapaang arbitraryong sinabotahe ni 
Duterte at ng kanyang hunta militar sa loob ng kanyang gabinete. 

....Programang Pangkalusugan
mula sa pahina 8

pamamaraan ng pagtukoy ng sakit (diagnosis) 
na nagsisimula sa pagtala ng kasaysayan ng 
pagkakasakit at mga sintomas nito hanggang sa 
pisikal na eksaminasyon ng maysakit. Inaaral 
nila ang iba’t-ibang pamamaraan ng paggamot 
at pangangalaga sa pasyente – ang tamang 
dosis ng mga gamot botika (rational drug use), 
akupangtura, halamang gamot, hilot, pagbunot 
ng ngipin, pagtatahi ng sugat, pagpapaanak, at 
pagkontrol sa mga epidemya. Isinasapraktika 
nila ang kanilang mga natutunan upang 
mapangalagaan ang mga maysakit sa baryo. 
Pinapangunahan din nila ang mga kampanyang 
pangkalusugan sa baryo laban sa mga komon na 
sakit tulad ng TB, sakit sa balat, at pagpupurga 
sa mga bata.
 

Kasabay ng mga kampanya sa pagpapaunlad 

ng produksyon ng pagkain, kumikilos ang buong 
baryo sa mga kampanyang pangkalusugan tulad 
ng pagpapanatili ng kalinisan ng paligid, paggawa 
ng mga kubeta, pagtatanim at pagproseso 
ng mga halamang gamot, pagpapadami ng 
masustansyang pagkain tulad ng gulay at 
prutas, pagbabakuna, pagtigil ng mga bisyo, 
pag-apula sa epidemya at pagharap sa mga 
epekto ng kalamidad. Ikinakampanya ang mga 
pamamaraan sa produksyon na hindi nakakasira 
sa kapaligiran tulad ng paggamit ng mga 
organikong pestisidyo at fertilizer imbes na mga 
nakalalasong kemikal sa mga taniman.  Ganun 
din sa mga minahan at pangisdaan. May mga 
kilos din sila upang idulog sa lokal na gobyerno 
ang kanilang mga pangkalusugang kahilingan 
tulad ng gamot, serbisyong medikal, at iba pang 
mga isyung pangkalusugan na nangangailangan 
ng agarang pagtugon. 

Bahagi VII 
Mga Karapatan ng Anakpawis, Kabuhayan 
at Serbisyong Panlipunan

Artikulo 12. Palalawakin at pauunlarin ang 
sistema ng kalusugang pampubliko at itatayo ang 
isang kumprehensibong sistema ng kalusugang 
pampubliko at pangangalagang medikal 
na magbibigay ng libre at may subsidyong 
serbisyo at gamot sa lahat ng mamamayan. 
Bibigyang-diin nito ang medisinang pangontra 
sa sakit (preventive medicine), mas mahusay na 

nutrisyon at pagpaplano ng pamilya, 
at bibigyan ng prayoridad ang 
serbisyong pangkalusugan 

at gamot sa mahihirap na 
maysakit, matatanda, may 

kapansanan, kababaihan 
at bata. Kagyat na 

ititigil at babaligtarin 
ang patakaran ng 
pribatisasyon ng mga 
ospital at serbisyong 
pangkalusugan na 

makiling laban sa 
mahihirap.    

PAGGAWA NG GASA AT NG COTTON CHERRIES MULA SA 
LUMANG MGA TELA

1 lumang t-shirt na nalabhan 2 gupitin sa mga kuadrado 
(square)

4 natapos na cotton cherries

Ang mga naitagong 
rolyo ng ginupit na tela 
ay maaaring gupitin sa 
angkop na sukat ayon 
sa kalaki ng sugat

Sa panahon ng Covid-19, 
mahirap ang pagbili ng gasa 
at bulak mula sa mga botika. 
Sumandig tayo sa mga 
materyales na mahahanap 
natin sa mismong baryo 
tulad ng lumang mga lampin 
at kamisetang gawa sa 
materyales na cotton. 

Ang mga telang ito ay laba-
han muna, pinakamainam kung 
ibabad sandali sa tubig na 
may konting chlorine (Clorox 
o Zonrox). Maganda din kung 
mapatuyo ang tela sa ilalim ng 

init ng araw. 
Imbes na bumili pa ng 

bulak, puedeng gumupit ng 
maliliit na kuwadradong tela na 
pampahid sa balat ng pasyente 
bago mag-akupangtura o bago 
mag-indyeksyon. 

Bilang paghahanda naman 
sa mga posibleng masugatan, 
magtupi muna ng nalabahang 
tela at ilagay sa loob ng 
plastik. Kapag may nasugatan, 
saka ito gupitin sa angkop na 
laki para magsilbing pantakip 
sa sugat.

TIP PARA SA MGA MEDIK NG BAYAN
Mga pamamaraan sa pag-angkop sa kalagayan

Ang programang 
pagbabakuna 
sa panahon ng 
sosyalistang China

Bago nalihis at tuluyang 
naging imperyalistang bansa, 
napaunlad ang sistemang 
pangkalusugan sa China 
sa panahon ng pambansa-
demokratikong rebolusyon at 
sosyalistang konstruksyon na 
pinamunuan ni Mao Zedong. 
May nakatayong isang istasyon 
pangkalusugan para sa bawat 
3,000 mamamayan. Ang bawat 
mamamayan ay dumadaan sa 
check-up minsan isang taon. 
Nabibigyan din sila ng mga pag-
aaral tungkol sa kalusugan.

Ang mga bata ay regular 
na nababakunahan nang libre. 
Kung hindi sila makapunta sa 
istasyon pangkalusugan, sila 
ang pinupuntahan ng mang-
gagawang pangkalusugan. Para 
hindi matakot ang mga bata sa 
bakuna, nagtutulong-tulong 
ang mga magkakabaryo para 
gawing isang masayang okas-
yon ang araw ng pagbabakuna. 
Ang isang siguradong naka-
kakumbinse sa mga bata ay ang 
pagpapakita ng mga matatanda 
ng mga peklat nila mula sa 
smallpox nang panahong wala 
pang bakuna.

Puede ding gumawa ng 
tinatawag na cotton cherries. 
Ang cotton cherries ay 
puedeng gamiting bulak. Puede 
din itong gamitin na panlinis 
o pangkuskos ng sugat dahil 
relatibong mas matigas ito. 
Puede din itong pampasak sa 
makikipot na bahagi ng sugat 
para mapatigil ang pagdurugo. 
Siguraduhin  na nabibilang 
kung ilang cotton cherries ang 
ipinasok sa malalalim na sugat 
para walang maiwan kung 
tatanggalin na ang mga ito.

Kung balak gamitin ang 
materyales sa pag-oopera, 
dapat i-sterilisa muna ang 
mga ito.

3magrolyo ng isang tela at ibalot 
sa isa pang tela at tahiin


